
 Dankie, Broer Neville. [Broer Neville sê: “Seën jou,
broer!”—Red.] God seën jou, BroerNeville. Baie dankie.

2 Goeie môre, vriende. Dis ’n voorreg om vanmôre weer hier by
die tabernakel tewees, omdieHere te dien bywyse van prediking
van die Woord, en die bid vir die siekes. En ek is baie dankbaar
vir hierdie dag.
3 En ek was verstom, net toe ek ingekom het. ’n Broer het
nadergeloop en gesê: “Ek wil nie wees soos die onwaardige
melaatse wat genees is nie.” Dis Broer Wright. Ek het vir
hom gebid en die Here het hom volkome genees. En hy het
nadergekom, aan die huil, om my hand te skud, en te sê dat—dat
hy die Here sou wou dank omdat—omdat hy genees is. Hy wou
terugkom en dank betuig. Dis alles weg. Hy’s—hy’s nou heeltemal
gesond. Ons is dankbaar vir daardie getuienis.
4 En Charlie, jy en Broer Jefferies, as julle wil, kom hierheen
en neem die sitplekke hier in. En julle is meer as welkom, sodat
julle nie hoef te staan nie. Die ander broer hier, en Broer Woods,
kom net hierheen. Julle is…Hier’s ’n bietjie, paar plekke op die
bank, sodat julle nie regop hoef te staan nie. Ek meen, ’n paar
plekke hier, en, ja, julle sou meer as welkom wees om te kom en
hierdie plekke in te neem.
5 Ons is ook bly. Ek meen daar is eenkeer gesê: “Ek was bly toe
hulle vir my gesê het…” God seën jou, broer. [’n Broer sê: “Ons
wil graag naby die prediker wees.”—Red.] Dankie. Dank, dankie.
“Ek was bly toe hulle vir my gesê het, laat ons in die huis van die
Here ingaan.” Dis die Christen se voorreg en vreugde, om na die
huis van die Here te gaan.
6 As ek rondkyk, so baie van my vriende hier sien, vanmôre,
is ek hieroor in die wolke. Ek is bly om Broer en Suster Dauch
hier te sien, van Ohio af. Ek sien Broer en Suster Armstrong
daaragter, die hele pad van Ohio af. God seën julle almal ook.
En, o, as jy net rondkyk, sien jy so baie, dit sou soort van moeilik
wees om al hul name te kry. Suster Hoover, ons is bly om jou
hier te sien, vanmôre, van daar in Kentucky af. En Charlie en
Nellie, Broer Jefferies en sy familie, en net so baie hier, van buite
die stad af.
7 So ons verwag ’n groot tyd in die Here, vanmôre, verwag dat
God ons sal ontmoet op ’n wyse om ons siele te seën en ons te
bedienmet die dinge waaraan ons behoefte het.
8 En soos ek deur die plek rondkyk, as ek al my vriende
hierrond gaan opnoem, sal ek diemeeste van die oggend in beslag

neem, om verskillendes te noem. Laat my goed voel om by die
kerk terug te kom, om al diemense hier te sien, te ontmoet.
9 Hoe sal dit wees wanneer ons by die Hemel kom, en ons
ontmoet Daar vir daardie groot geleentheid van ewigdurende,
Ewige gemeenskap saam, om die Troon van God, en die einste
seëningewat ons almal gekoester het? Ons sal Daar gemaakword
tot Sy gelykenis, en na Sy beeld, en met Sy Gees op ons, om Hom
te aanbid en te dien in alle Ewigheid, nooitmoeg teword nie.
10 Dink net, daar is nie iets wat jy aan kan dink, waarvan jy hou
om dit te doen, maar wat jy af en toe moeg word om te doen nie.
Charlie, ek skat ek en jy het eekhorings gejag meer as enigiets
wat ons graag doen, van daardie aard, maar, jy weet, jy word
moeg daarvan om dit te doen.
11 En ek—ek hou daarvan om—om te stap, in die berge in te
gaan en net te stap. Maar ek word moeg, partykeer, mens wil
iets anders doen.
12 En ek hou van bestuur. Somtyds voel ek soort van moeg en
afgemat, en met senuwees op hol. Ek spring net in my motor en
sit af, en hou aan die stuurwiel vas, gaan pad af, sing: “Ek is bly
ek kan sê ek is een van hulle,” of iets. Hou net daardie wiel vas,
en sing, en stamp my voet, en skree. En, wel, na ’n ruk, word ek
moeg, en keer ek terug huis toe en begin iets anders.
13 Maar wanneer ons kom by God aanbid in daardie nuwe
Koninkryk, sal daar nooit ’n moeë oomblik wees nie, sal net—net
altyd ’n seën wees, net voortdurend. Maar, natuurlik, ons sal dan
anders wees. Ons sal nie wees soos ons nou is nie. Ons sal anders
wees, ander skepsels aswat ons op hierdie tyd is. So, ons is bly.
14 Ek het gedink. ek weet nie of ek dit ooit opgeneem het of nie.
Broer Charlie, ’n ruk gelede was ek daar in Kentucky by hom, en
hy het gesê: “Broer Branham, dink jy, in die Millennium, sal ek
en jy eekhorings jag?”

Ek het gesê: “Ek dink nie so nie, Charlie.”
15 Het gesê: “Wel, ons het so baie daarvan gehou,” het gesê: “jy—
jy dink ons sal as ons by die Millennium kom?”

Ek het gesê: “Nee, niks sal doodgemaak word in die
Millennium nie.”

En hy het gesê: “Wel, ons het net daarvan gehou.”
16 Ek het gesê: “Charlie, wat as ek jou kan oortuig dat jy
eenmaal ’n vark was, en jy na ’n hoër wese opgewek is, na ’n
menslike wese? Sou jy ooit teruggaan, wou teruggaan en die
plesier van ’n vark geniet?”

Het gesê: “Nee.”
17 Ek het gesê: “Sien, jy sou soveel hoër as die vark wees, nou
dat jy ’n mens is, jy sou nooit weer ’n vark wou wees nie.” Ek het
gesê: “Nou vermenigvuldig dit met tienduisend, en dis wat jy sal

wees wanneer jy verander is, hiervandaan tot wat jy sal wees. Jy
sal nooit weer ’n mens wil wees nie.”
18 Dis reg. Dit sal iets anders wees. Ek is so bly net by die
gedagte daaraan, in die wete dat ons eendag hoër sal klim.
19 Wel, nou, as die Here wil, volgende Sondag, wat sal wees
omtrent…Dan gaan ek weg, om na Wyoming te gaan, saam met
’n goeie vriend; of uit na Idaho, met ’n goeie vriend van my,
Broer Miner Arganbright, Broer Clayt Sonmore, die Christen
Besigheidsmanne.
20 Volgende week, die week na die volgende, dis nou; die 7de,
moet ek in—in Dallas, Texas, wees, by die Voice of Healing—
Konvensie. En my praataand is die 7de. En dan keer ek terug, om
daar in Idaho in te gaan met Broer Arganbright en die Christen
Besigheidsmanne. Enmiskien een aand byMinneapolis, voor ons
vertrek. En dan een Christen Besigheidsmanne ontbyt.
21 As die Here wil, wil ek volgende Sondagoggend weer hier by
die tabernakel terug wees, en as dit toelaatbaar is en die wil van
die Here is. Ek wil praat oor die onderwerp van Die Warrelwind
In Die Wind, as die Here wil. Dit was skynbaar op my hart, die
hele week.
22 Ennou die oggend, baie vroeg, omtrent vieruur in die oggend,
het ek wakker geword en het ek hierdie gedagte gekry: “Daardie
dag op Gólgota.” En ek wil daaroor praat, vanmôre: “Daardie
Dag Op Gólgota.
23 En nou vir hierdie voorlees, laat ons nou in ons Bybels, in
die Skrif, blaai na die Evangelie van Matthéüs, na die 27ste
hoofstuk. En ons sal met die 27ste vers begin en ’n gedeelte
van hierdie Skrif lees, om ons agtergrond te kry, dan sal ons
sondermeer begin. En na die preekdiens, dan gaan ons gebed vir
die siekes hê.
24 En, o, sedert die vorige keer hier, net om terug te bring, en
die patroon van my nuwe tipe bediening te vestig. Ek het meer
terugvoer—getuienis van daardie byeenkoms gehad as wat ek in
die lang tyd van enige gehad het.
25 Daar is iets daaraan, dat jy die persoon moet kontak,
ongeag hoeveel bonatuurlike getoon word. Maar, kyk, genesing
moet berus op die indiwidu se geloof. Nou, as die indiwidu
geloof het…
26 En hulle sien, soort van, die Heilige Gees oor die gehoor gaan
en sê: “Sulke—en—sulke dinge het gebeur. En, dat, jy so—en—so
’n naam is. En jy kom van so ’n plek af. En ’n sekere ding wat jy
gedoen het. En dit sal sowees.” En sien dit alles gebeur net so!
27 Tog, die indiwidu, wat daar sit, moet opkyk en sê: “Dit moet
God wees. Ek aanvaar my genesing.”
28 Maar, in plaas daarvan, sê die indiwidu: “Lê hande op my
en bid vir my, dat ek genees sal word.” Maar dis hoe ons hier

in Amerika geleer word, en so, om dit te glo. En dit is sekerlik
Skriftuurlik.
29 Maar nou vind ons, in Afrika en verskillende plekke, laat
net iets soos dit gebeur, en die hele gehoor reik op een slag
op, aanvaar hul genesing, want hulle is niks geleer nie. Sien?
Hulle is nie van genesing geleer nie. En dan wanneer hulle dit
sien, weet hulle dat daar ’n God is wat lewe. “En as Hy leef, is
Hy—Hy oppermagtig, en genees Hy—Hy.” En dit is so, want die
basis is reeds gelê, die fondamente, dat Hy ’n geneser is, en die
mense genees. Dan as hulle Sy Teenwoordigheid deur Sy Kerk
sienwerk, dan sê hulle: “Dit beslis dit. Dis alwat ons nodig het.”
30 Maar ons is geleer: “lê die siekes die hande op,” en sulke
dinge. Dis waarom dit nie so goedwerk in Amerika nie.
31 Nou, onthou, volgende Sondagoggend, as die Here wil, Broer
Neville sal dit natuurlik aankondig. En dis Die Warrelwind In
Die Wind.
32 Nou, ek het julle ’n bietjie tyd gegee om in jul Skrif te blaai,
na Matthéüs 27. Laat ons begin lees by die—die 27ste vers, van
die Evangelie van Matthéüs. Nou laat ons mooi luister na die
voorlesing.

Daarop neem die soldate van die goewerneur Jesus
met hulle saam in die goewerneur se paleis en bring die
hele leërafdeling teen hom bymekaar.
Toe trek hulle sy klere uit en werp ’n rooi mantel om

Hom;
en hulle vleg ’n kroon van dorings en sit dit op sy hoof,

en ’n riet in sy…hand; en hulle val op die knieë voor
Hom en bespot Hom en sê: Wees gegroet, Koning van
die Jode!
En hulle spuug op Hom en neem die riet en slaan Hom

op sy hoof.
…nadat hulle Hom bespot het, trek hulle Hom die

mantel uit en trek Hom sy klere aan en lei Hom weg om
gekruisig te word.
En toe hulle uitgaan, kry hulle ’n man van Ciréne, met

die naam van Simon; hom het hulle gedwing om sy kruis
te dra.
En hulle het gekom op, gekom op ’n plek wat Gólgota

genoem word—dit beteken Plek van die Hoofskedel—
en vir Hom asyn, met gal gemeng, gegee om te

drink;…toe Hy dit proe wou Hy dit nie drink nie.
En nadat hulle Hom gekruisig het, het hulle sy klere

verdeel en werp lot, sodat vervul sou word wat deur die
profeet gespreek is: Hulle sal my klere onder mekaar
verdeel en oor my gewaad die lot werp.

…hulle het gaan sit en Hom daar bewaak.
En bokant sy hoof het hulle sy beskuldiging in skrif…

gestel: DIT IS JESUS, DIE KONING VAN DIE JODE.
Toe daar word saam met Hom twee rowers gekruisig,

een aan die regter— en een aan die linkerkant.
En die hulle—hulle wat verbygaan het Hom gesmaad

terwyl hulle hul hoofde skud
en sê: U wat die tempel afbreek en in drie dae opbou,

red Uself! As U die Seun van God is, kom af van die
kruis!
En so het ook die owerpriesters saam met die

skrifgeleerdes en ouderlinge gespot en gesê:
Ander het Hy verlos, Homself kan Hy nie verlos nie. As

Hy die Koning van Israel is, laat Hom nou van die kruis
afkom, en ons sal in Hom glo.
Hy het op God vertrou; laat Hy Hom nou verlos as Hy

behae in Hom het; want Hy het gesê: Ek is die Seun van
God.
En op dieselfde manier het die rowers wat saam met

Hom gekruisig was, hulle, Hom ook beledig.
En van die sesde uur af het daar duisternis gekom oor

die hele aarde tot die negende uur toe;
en omtrent die negende uur het Jesusmet ’n groot stem

geroep en gesê: Eli; Eli, lama sabagtáni? Dit is: My God,
my God, waarom het U my verlaat?
En sommige van die wat daar staan, hoor dit en sê: Hy

roep Elía.
Toe hardloop daar dadelik een…en neem ’n spons en

maak dit vol asyn, en sit dit op ’n riet en laat Hom drink.
Maar die ander sê: “Wag, laat ons sien of Elía kom om

Hom te verlos.
Daarop het Jesus weer met ’n groot stem geroep en die

gees gegee.
En kyk, die voorhangsel van die tempel het in twee

geskeur, van bo tot onder, en die aarde het gebewe en
die rotse het geskeur;
…die grafte het oopgegaan en baie liggame van die

ontslape heiliges het opgestaan.
En ná sy opstanding het hulle uit die graf uitgegaan

en in die heilige stad ingekom en aan baie verskyn.
En toe die hoofman oor honderd en die wat saam met

hom Jesus bewaak het, die aardbewing sien en die dinge
wat daar gebeur het, het hulle baie bevrees geword en
gesê: Waarlik, Hy was die Seun van God.

33 Laat ons ons hoofde net ’n oomblik buig vir gebed.
34 Here, ons weet dat UGod is. En dit…Na die lees van hierdie
gewyde en heilige Woord, kan ons steeds sien dat U natuur nie
verander het nie. U is altyd God. En dit het gelyk asof Jesus nie
enige hulp gaan kry nie, dat Hy deur bose hande geneem is en
stukkend geslaan is, en op gespuug is, en bespot, en aan die kruis
gehang het, bloeiend, sterwend. En dit het gelyk of daar geen
hulp is nie, nêrens nie, tot selfs Hy uitgeroep het, Self: “My God,
My God, waarom het UMy verlaat?”
35 Maar, U tree op op die oomblik wanneer niks anders kan
optree nie. Onsword te kenne gegee, Here, dat as ons enige riviere
het wat ons nie kan oorsteek nie, as ons enige berge het waardeur
ons nie kan gaan nie, God spesialiseer in die doen van dinge wat
ander nie kan doen nie.
36 U is ’n spesialis, vir die taak, want U het die rede geken vir
daardie dag op Gólgota. U, synde God, die oneindige Een, het
geweet hierdie uur moet kom. Maar toe dit vervul is, toe het U
getoon dat U God was. U het gewys Wie baas was. U het die
aarde geskud, en die heiliges wat onder die grond geslaap het, het
uitgekom. U het die son verduister in die nag, soos die donkerte
van die nag, getoon dat U God was. Maar U het skynbaar so lank
stil gebly.
37 Laat ons, hieruit, hierdie gevolgtrekking maak, dat, so lank
aswat ons in dieGeeswandel, gelei deur die hand vanGod,maak
nie saak wat verkeerd skyn te wees nie, tog is ons op Gólgota
gerig; God sal op die regte uur praat, op die regte tyd.
38 Nou, Vader God, ons wil vergifnis vra van ons sondes en ons
oortredinge. Ons wil vra dat U Gees ons sal lei. Lei ons, soos die
duif die lam gelei het. Laat ons gehoorsaam wees aan wat ook al
ons mag tref, in hierdie wete, dat God alle dinge goed bewerk, en
weet dat dit in orde sal wees.
39 Wees met ons vandag in hierdie diens. Ons bid dat U dié sal
red wat in ’n toestand is om gered te word, en na redding soek.
Vul hulle met Ewige Lewe, wat dit soek. Ons bid dat U hulle sal
genees wat siek en beproef is, wat gekomhet om genesing te soek.
En ons sal U daarvoor loof. Ons vra dit in die Naam van U Seun,
ons Verlosser, Jesus Christus. Amen.
40 Nou, in die prediking vanmôre, wil ons julle aandag vestig
op die teks wat ek gekies het om oor te praat: Daardie Dag Op
Gólgota.
41 Dit lyk of dit ’n bietjie ontydig is; dit moes op Goeie Vrydag
gewees het. Gólgota moet elke dag onthou word. En ons het
so baie daarvan gehoor, so baie daaroor gelees. Predikers het
daaroor gepreek, sedert die begin van tyd. Sangers het daarvan
gesing, deur die eeue. Profete het dit voorspel, vierduisend jaar
voor dit ooit gebeur het. En die profete van hierdie dag verwys
terug na toe dit gebeur het. Dis so ’n belangrike dag! Dis een van

die belangrikste dae van al die dae wat God ooit op die aarde
laat breek het.
42 En as dis so belangrik is vir die menslike ras, Gólgota, dink
ek dis goed dat ons teruggaan en dit ondersoek, en sien net wat
dit vir ons beteken. Want, ek is seker, in hierdie laat uur wat ons
lewe, soek ons elke belangrikheid van God wat ons kan ken. En
alles wat ons kan uitvind, is ons hier om daarvan te verneem, om
te sien wat vir ons is, en wat God vir ons gedoen het, en te sien
wat Hy beloof het om vir ons te doen. En dis waarvoor ons kerk
toe kom. Dis hoekom die prediker preek, dis hoekom hy studeer
en peins oor die Skrifte, en na inspirasie soek, is omdat hy ’n
openbare dienaar van God se mense is. En hy probeer iets vind
wat sal…wat God vir Sy mense te sê sal hê, iets wat hulle sal
help. Miskien, dit mag wees, hulle veroordeel in hulle sondes,
maar tot hulp sal wees om hulle op te rig, dat hulle hul sondes
mag versaak en dan opstaan om die Here te dien. En predikers
behoort hierdie dinge te soek.
43 En hierdie dag, synde so belangrik, een van die grootste dae,
laat ons na drie verskillende dinge kyk wat daardie dag vir ons
beteken het. Ons sou honderde kan neem. Maar, vanmôre, het ek
net drie verskillende, deurslaggewende dinge gekies waarna ons
wil kyk, vir die volgende paar oomblikke, wat Gólgota vir ons
beteken het. En ek bid dit sal elke sondaar wat teenwoordig is,
veroordeel; dit sal elke heilige op sy knieë laat gaan; wat elke
siek persoon sy geloof op God sal laat rig, en wegstap, genees;
elke sondaar gered; elke teruggevallene laat terugkom, en hom
vir homself skaam; en elke heilige, hom verheug, en nuwe houvas
en nuwe hoop kry.
44 Die een groot, belangrike ding wat Gólgota vir ons en die
wêreld beteken, is, dit het die sondekwessie besleg, eens en vir
altyd. Die mens is skuldig bevind aan sonde. En sonde was ’n
straf wat geen mens kon betaal nie. Die straf was so groot dat
daar nie iemand was wat die straf kon betaal nie. Ek glo waarlik
dat God dit so beskik het, dat die straf so groot sou wees dat geen
mens dit kon betaal nie, sodat hy dit self kon doen. Nou, die straf
van die sonde was die dood. En ons is almal in sonde gebore,
gevorm in ongeregtigheid, het na die wêreld gekom en leuens
gespreek. Daaromwas daar nie een van ons wat waardig was nie,
of, kon hulle niemand op aarde vindwatwaardigwas nie.
45 En sonde het nie op die aarde begin nie. Sonde het in
die Hemel begin. Lucifer was…Lucifer, die Duiwel, was ’n
veroordeelde skepsel, weens sy ongehoorsaamheid, voor hy ooit
die aarde getref het. Sonde het in die Hemel begin, waar God die
Engele geplaas het, ensovoorts, op dieselfde grondslag waarop
Hy menslike wesens geplaas het; kennis, die boom van kennis,
die boom van die Lewe en die boom van kennis, waar die mens
sy keuse kon maak. En toe Lucifer die voorrang gegee is, om sy

keuse te maak, wou hy iets beter gehad het as wat God het. Dit
het die moeilikheid veroorsaak.
46 En daar was ’n vereiste vir sonde. Die vereiste was die dood.
Dood was die straf. En, dit is, ons sou in groot besonderhede
hiervan kon ingaan, want ek glo nie dat daar net een dood is nie.
Daar is een Lewe. Ek glo ’n mens wat die Ewige Lewe het kan
nooit sterf nie. Ek glo daar is ’n volledige uitwissing van daardie
siel wat sondig, want die Bybel het gesê: “Die siel wat sondig,
dit sal sekerlik sterf.” Nie die mens nie; “die sielwat sondig.” So,
Satan moet sekerlik sterf, om ten volle vernietig te word. Hoe
verskil ek nie van die universaliste wat sê dat Satan gered sal
word nie! Hy het gesondig, en hy is die bewerker van sonde. En
sy siel het gesondig; en hy was ’n gees. Daardie gees sal totaal
uitgewis word, dat daar niks daarvan oor is nie.
47 En toe sonde die aarde getref het, daar in die begin, soos
’n kombers van donkerte wat uit die lug val, het dit die aarde
letterlik verlam. Dit het elke skepsel, op die aarde, en God se
hele skepping, in ballingskap gedompel. Die mens was onder die
ballingskap van dood, siekte,moeilikheid, smart. Die hele natuur
het daarmee saam geval. Sonde was ’n verdowingsmiddel wat
werklik die aarde verlam het. En toe is ons hier gestel, hopeloos,
want elke skepsel op aarde was daaraan onderworpe. En elkeen
gebore op aarde was daaraan onderworpe.
48 So dit moes van ’n Plek kom waar daar geen sonde was nie.
Dit kon nie van die aarde kom nie. Een van ons kon nie die ander
verlos nie. Dit moes van ’n Ander kom.
49 Daarom, toe die mens besef het dat hy van sy God afgeskei is,
het hy ’n swerwer geword. Hulle het gehuil. Hulle het uitgeroep.
Hulle het geswoeg. Hulle het rondgeswerf, deur die berge en deur
die woestyne, op soek na ’n Stad wie se bouer en maker God
was. Want, hy het geweet dat as hy ooit in die Teenwoordigheid
van God kon terugkom, kon hy met Hom daaroor praat. Maar
daar was geen pad terug nie. Hy het verdwaal geraak. Hy het nie
geweet waarheen om te draai nie, dus het hy uitgeloop, geswerf,
probeer om êrens te kry waar hy ’n pad terug na daardie Plek kan
vind. Iets binne—in hom het vir hom gesê dat hy van ’n—’n Plek
kom wat volmaak was. Daar is nie ’n persoon hier in die sigbare
gehoor vanmôre, of in die gehoor van die magnetiese band, waar
dit om die wêreld sal gaan, daar is nie een hier, of êrens, wat nie
na daardie volmaaktheid soek nie.
50 Jy het jou rekeninge betaal, jy dink: “Dit sal dit afhandel.”
Wanneer jy jou rekeninge betaal het, danword iemand siek in jou
familie. Wanneer die siekte regkom, dan het jy meer rekeninge
om te betaal. As jy jou kom kry, word jou hare grys, en dan wil jy
weer jonk wees. En daar is altyd iets, gedurig, en vanweë daardie
golf van sonde. Maar in jou hart, omdat jy daarna soek, wys dit
dat daar ’n Volmaaktheid êrens is. Iewers is daar iets.

51 Dis waarom dikwels, vandag, ’n sondaar steeds rondswerf. ’n
Pragtige jongmeisie sal die lokke van haar hare afsny, om gewild
te wees; haar gesig beskilder, om haar mooi te laat lyk; klere
aantrek om die vorm van haar wese te wys. Want, dis die enigste
ding wat sy kan kry, êrens vind om iets te probeer kry om na
haar terug te kom, wanneer sy mans na haar kan laat fluit, vir
haar waai, met haar flankeer. Jongmans sal dieselfde doen vir
die vrou, probeer om homself aantreklik te maak vir haar. Bure
sal ’n huis bou, en dit op ’n sekere manier maak, want dit sal
’n bietjie beter as sy buurman se plek lyk. Dis altyd, ons is op
soek na iets, en iets gaan dit net altyd te bowe. Die jongmeisie
sal vind ’n ander jongmeisie is gewilder as sy. Die buurman sal
’n huis vind wat beter lyk as syne. Die vrou sal ’n ander vrou kry
op ’n seker manier geklee, wat beter lyk as sy.
52 Dis iets in ons, wat na iets op soek is, en dit wys dat
ons verlore is. Ons wil daardie iets vind wat ons by daardie
bevrediging sal bring, wat daardie honger kol daar binne sal
vul, maar dit lyk of ons dit nie kan vind nie. Mense het dit deur
die eeue probeer. Hulle het daaroor gehuil. Hulle het uitgeroep.
Hulle het alles gedoen wat hulle geweet het hoe om te doen, maar
steeds het hulle dit nie gevind nie, swerwend op die aarde rond.
53 Uiteindelik, eendag, dit is daardie dag van Gólgota, het daar
Een neergedaal uit Heerlikheid. Een, met die naam van Jesus
Christus, die Seun van God, Wat uit die Heerlikheid gekom het,
en Gólgota is gevorm. Dit was die dag dat die prys betaal is, en
die sondekwessie vir ewig besleg is. En dit het die weg geopen
na die ding waarna ons honger en dors. Dit het ’n plek van
tevredenheid gebring. Daar is geenmenswat ooit Gólgota besoek
het, en dit gesien het soos dit was, wat ooit weer dieselfde kan
wees nie. Alles wat hy ooit begeer het of na verlang het, is aan
voldoen, wanneer hy daardie plek bereik.
54 Dit was so ’n belangrike dag, en so ’n belangrike ding, dit het
diewêreld geskud. Dit het diewêreld geskud soos dit nooit tevore
geskud is nie. Toe Jesus op Gólgota gesterf en die sondekwessie
betaal het, het hierdie sondige wêreld ’n verdonkering gehad.
Die son het in die middel van die dag ondergegaan, het ’n
senuagtige neerbuiging gehad. En die rotse het geskud, die berge
het geskeur, en die dooie liggame het uit die graf gebars.
55 Wat het dit gedoen? God het gefokus, op Gólgota. Hy het
daardie dier, genaamd Satan, vir ewig gewond. Nou was hy
sedertdien venyniger, want dit het Lig na die menslike ras
gebring. En enigeen weet dat ’n gewonde dier op sy venynigste
is, rondkruip met sy rug gebreek. Nou, Satan is uitgeslaan, by
Gólgota. Die aarde het dit bewys.
56 Die grootste prys wat ooit betaal is, en die enigste Een wat
dit kon betaal, het gekom en dit gedoen by Gólgota. Dis waar
die groot prys betaal is. Dis een van die dinge. God het dit

vereis. Geen mens was waardig nie. Geen mens was in staat
nie. Geen mens kon dit doen nie. En God het Self gekom, en is
menslik gemaak, en het ’n menslike lewe geleef, onder menslike
begeertes, en is by Gólgota gekruisig. En daar toe… Satan het
gedink Hy sou dit nie doen nie, Hy sou nie daarmee deurgaan
nie. Hy het deur Getsémane gegaan en elke versoeking waarvoor
enigemens ooit gestaan het. Hy het daar deurgegaan net soos alle
mense, maar Hy het die prys betaal.
57 En dis wat die aarde verdonker het. Was soos ’n
verdowingsmiddel, vir ’n operasie. Wanneer ’n dokter ’n mens
’n verdowingsmiddel gee, klop hy hom eers uit, voor hy dit
kan doen. En toe God die—die operasie vir die Kerk gegee het,
het die wêreld ’n verdowingsmiddel gekry, het die natuur ’n
stuiptrekking gehad. Geen wonder nie! God, in menslike vlees,
was aan die sterf. Dit was die uur waarna die wêreld gesoek het,
tog het baie van hulle dit nie geweet nie.
58 Soos dit vandag is, baie het na hierdie dinge gesoek, en
tog herken hulle hul nie. Hulle besef nie die uitweg nie. Hulle
probeer nog plesier en dinge van die wêreld soek, probeer hulle
uitweg vind.
59 Daar was baie wegwysers gewees wat na daardie dag gewys
het, baie groot voorafskaduwings. Dit is voorafgeskadu deur die
lam, deur die bulkalf, deur die tortelduif, en al hierdie dinge,
en tog kon dit dit nie breek nie. Dit kon nie daardie doodsgreep
breek nie, waarin Satan die aarde gehad het nie.
60 Die einste rotse waarop hy eens geloop het, op—en—neer op
die aarde, brandende swawel! Lucifer was die seun van die môre,
en hy het op die aarde gewandel toe dit ’n brandende vulkaan
was. Daardie selfde rotse wat afgekoel het, het, toe Jesus op
Gólgota gesterf het, uit die aarde uitgebars.
61 Die prys wat betaal is, en die verslawing aan Satan is
gebreek. God het in die hande van die mens geplaas, ’n pad terug
na dit waarna hy gesoek het. Hy hoef nie meer te huil nie. Tref,
toe Hy die ruggraat van Satan gebreek het, daar op Gólgota, die
ruggraat van sonde, van siekte! En dit bring elke sterflike wese,
op die aarde, terug in die Teenwoordigheid van God, met sonde
vergewe. Halleluja! Ons sondes is vergewe. Nie meer kan Satan
ons van God blokkeer nie.
62 Daar is ’n hoofpad gemaak. Daar sit ’n telefoon daar. Daar’s
’n lyn na Heerlikheid, bring elke persoon binne bereik van
daardie lyn. As ’n mens vol sonde is, het dit hommet die sentrale
verbind. Hy kan vir daardie sonde vergewe word. Nie net dit nie,
maar vir daardie sonde is betaal. O! Jy hoef nie te sê: “Ek is
onwaardig,” nie. Sekerlik, jy is nie, jy kan nooit wees nie. Maar
’n waardige Een het jou plek ingeneem. Jy is vry. Jy hoef nie
meer te swerf nie. Jy hoef nie ’n plesiersoeker hier op aarde te
wees nie.

Want daar is ’n Fontein gevul met Bloed,
Uit Immánuel se are getrek,
Waar sondaars onder die vloed gedompel,
Al hulle skuldvlekke verloor.

63 Jy hoef nie verdwaal te wees nie. Daar is ’n hoofweg, en ’n
Weg, en dit word die Weg van heiligheid genoem. Die onreines
gaan nie daaroor nie. Want, hy gaan eers deur die fontein, en
dan gaan hy die hoofweg binne.
64 Hy het die magte van Satan verbreek. Hy het die tronkdeure
van die hel oopgemaak, vir elke mens wat opgesluit was, op
hierdie aarde, in die tronke, gevrees het dat wanneer hy sterf, wat
die dood vir hom sou wees. Op Gólgota, het Hy daardie seldeure
oopgemaak, elke gevangene laat vrygaan. Jy hoef nie langer deur
sonde afgetrek te word nie. Jy hoef nie langer jou ledemate aan
sonde oor te gee nie, drink, rook, dobbel, leuens vertel. Jy kan
eerlik wees, regverdig, en opreg. En Satan kan niks daaraan doen
nie, want jy het ’n greep op ’n tou, ’n Reddingstou wat geanker is
in die Ewige Rots. Niks kan jou Daarvan afskud nie. Geen winde
kan jou Daarvan afskud nie. Niks, nie eens die dood self nie, kan
ons skei van die liefde van God wat in Christus Jesus is nie. Dis
wat Gólgota beteken het.
65 Mense wat in slawerny was is vrygestel. Mense wat eens
onder die vrees van die dood was, hoef die dood nie langer te
vrees nie. ’n Mens wat na ’n stad verlang, waarvan die bouer en
maker God is, hy kan op die hoofweg loop, en sy gesig na die
Hemel rig, want hy is vry. Halleluja! Hy is verlos. Hy hoef nie
meer te swerf nie, want daar is ’n manier om te weet of jy reg
is of nie. God skenk ons Lewe. Ons sondes is weg. Daardie dag
op Gólgota het die prys betaal. Wanneer ons dit alles sien, geen
wonder nie, die digter het geskryf:

Tussen geskeurde rotse en verdonkerende
hemele

Het My Verlosser Sy hoof gebuig en gesterf.
Die oopgaande sluier het die Weg geopenbaar
Na Hemelse vreugde en eindelose dag.

66 Abraham hoef nie meer te swerf, oor die land op soek na ’n
stad nie. Die sondaar hoef nie meer te wonder of hy gered kan
word of nie. Die siek mens hoef nie te wonder of hy genees kan
word of nie. Die geskeurde voorhangsel, op daardie op Gólgota,
het die Weg na die volkome oorwinning geopenbaar. God gee ons
die krag van Sy Gees, om triomfantelik oor al hierdie dinge te
lewe; vra ons net om dit te glo. Dit het op daardie dag op Gólgota
gebeur. Daar was nooit so ’n dag gewees nie. Daar sal nooit so
een wees nie. Dit is nie meer nodig nie. Die prys is betaal, en
ons is verlos. Dank aan God! Ons is verlos. Daar’s niks meer
waaroor jy hoef te wonder nie. Daar hoef nie meer daaroor gegis
te word nie. Dis alles weggeneem. Die voorhangsel het die gordyn

teruggeskuif, en ons is op ’n hoofweg geplaas, nie om nog te swerf
nie, maar te glo en net voort te stap. Ons stap tot reg binne God
se Teenwoordigheid.
67 Abraham het geweet, en ander het geweet, dat terwyl hulle
’n Stad gesoek het. Hulle het geweet hulle is van Iewers. Iets het
gebeur. Hulle het op ’n verlamde aarde geleef. Aardbewings het
gekom. Storms het gekom. Oorloë en doodslag! Die wolf en die
lam het op mekaar geteer, of die wolf het op die lam geteer, en
die leeu eet die os. Dit lyk nie reg nie. Daar’s iets verkeerd. Hy het
geweet daar was iets verkeerd. Mens en broer maak broer dood;
vader maak seun dood, en seun maak vader dood. Daar’s iets
verkeerd. Hy word oud. Hy is sterwend. Hy kwyn weg. Siekte is
op hom. Hy’s in ballingskap. Die bome groei; maar nie onsterflik
nie. Hulle gaan dood. Die berge verander. Die seë droog op. Die
waters gee in. Daar’s iets verkeerd. En hy het ’n plek gesoek, ’n
Stad waar dit nie meer gebeur nie. Hy het geweet, as hy ooit in
die Teenwoordigheid van die Een wat dit reggemaak het, kon
terugkom, kon hy daaroor met Hom praat.
68 O, watter voorreg, sondaar, is dit vanmôre, om te weet dat jy
nou dieWeg het. Daardie dag opGólgota het die weg oopgemaak.
Want alles waarna daardie patriarge gehunker het en na gesoek
het, het Gólgota vir jou gegee, gratis. Hoe sou jy dit weier? Hoe
sou jy dit weier, om by ’n denominasie aan te sluit? Hoe sou jy
dit weier, om iets in die plek daarvan te plaas, die plesier van die
wêreld? Hoekom dit nie aanvaar nie? Die geskeurde voorhangsel
bring ’n mens reg terug in die Teenwoordigheid van God, sonder
sonde op hom, van enige soort. En plaas ’n pad voor hom, na die
ding waarna hy soek: Hemel, heerlikheid, vrede, Ewige Lewe,
alles reg voor hom.
69 Daardie dag was die—die doodslag vir Satan se mag. Dit het
alles beëindig.
70 En ek kan Hom daar sien; Hy was Eden se lam; van die heel
eerste skadu wat daarvan gekom het.
71 Toe Abel, deur geloof, ’n meer uitnemende offerhande aan
God geoffer het as Kain. Hy moes ’n wingerdloot om die lam se
nek vasgemaak het, hom na die rots getrek het. Het ’n—’n klip in
sy hand gevat, as ’n spies, en sy koppie agteroor getrek, en hom
gekap en gesny tot hy doodgegaan het. En sy wol is in sy eie bloed
gedoop.Hy het in sy bloed geswelg. Ditwas ’n voorafskaduwing.
72 Maar op daardie dag op Gólgota was daar nie ’n lam van
hierdie aarde nie, maar dit was die Lam van God, wat gesterf
het, verswelg in Sy Eie Bloed. Hy is gesny, en gekap, en gegésel,
en op gespuug, en geslaan, en geklap, en alles, deur die wêreld,
en die Bloed het van Sy lokke afgedrup.
73 Toe Abel se lam dood is, het hy doodgegaan terwyl hy in ’n
taal praat wat Abel nie kon verstaan nie. Hy het geblêr.



DAARDIE DAG OP GÓLGOTA 13

74 En toe God se Lam dood is daardie dag op Gólgota, het Hy
gepraat in ’n taal sodat niemandHom verstaan het nie. “MyGod,
My God, waarom het U My verlaat?” Dit was God se Lam, aan
stukke gesny, opgekap.
75 Hy was die einste Lam wat Abel in gedagte gehad het toe hy
die beloofde Saad van die vrou gesien het. Hy was die Lam wat
Daniël gesien het, wat uit ’n rots gekap was, sonder hande. Hy
was die Wiel in die middel van die wiel, vir die profeet. Alles wat
hulle vooruitgesien het, is nagekom, daardie dag op Gólgota. Dit
het die groot ding ingelui. Dit het die rug van Satan gebreek.
76 Eerstens, moes ons soek wat daardie dag beteken het.
Tweedens, moet ons nou sien wat daardie dag vir ons gedoen het,
wat dit vir ons vermag het. Nou, derdens, laat ons kyk na wat ons
vir daardie dag behoort te doen.Wat behoort ons te doen?
77 Eers moet ons daarop ingaan, want dis ’n groot dag, grootste
van al die dae. Sondeprys is betaal. Satan semag is gebreek.
78 En nou wil ons sien wat ons in ruil moet doen, nou, in ruil.
Toe Jesus daardie dag by Gólgota, op Gólgota gesterf het, het
Hy nie net die prys vir ons sondes betaal nie, maar het Hy ook
die prys betaal en ’n weg gebaan sodat ons Hom kan volg; want
ons, as die gevalle Adams wat verlos is. Soos die Gees, Adam (die
eerste Adam) deur die Gees gelei het, wat beheer oor die hele
natuur gehad het, toe is ons (die tweede Adam), of die mense van
die aarde, deur Christus verlos, van die dag van Gólgota af, kan
Hom volg. Nou, toe Hy op Gólgota gesterf het, het Hy ’n weg
gebaan. Hy het die Gees oorgegee, die Heilige Gees, wat Dit na
die aarde teruggestuur het, vir my en jou om volgens te lewe. Dit
is wat Gólgota vir ons beteken, omHom te volg.
79 Eers daarop ingaan, sien wat dit vir ons gedoen het. En nou
watmoet ons doenwat dit betref?Watmoet ek en jy doen?
80 Nou, ons sê: “Wel, ek—ek waardeer dit. Dis baie goed.” Maar
ons moet dit aanvaar. En om dit te aanvaar, is om Sy Persoon,
Christus, in ons hart te aanvaar.
81 Dan is ons vry van sonde, gevolglik is daar glad geen
sondekettings wat aan ons hang nie. God, net asof ons nooit
gesondig het nie, die volmaakte Offer, het ons volmaak gemaak.
Want, Jesus het gesê: “Wees julle dan volmaak, soos julle Vader in
die Hemel volmaak is.” Dan, is daar niks meer te doen nie, maar
is ons volmaak gemaak in die Teenwoordigheid vanGod.
82 Nou, dis daar waar ons ons posisie verloor. As ons nie oppas
nie, probeer ons terugkyk na wat ons was. En solank as wat ons
terugkyk na wat ons was, beteken die Offer niks vir ons nie. O,
kan julle dit nie sien nie, kerk? [Gemeente sê: “Amen.”—Red.] Ek
sou geen…Ek sou nie die taak aanpak nie. Ek kan nie, en julle
kan ook nie. Dis nie nodig om te probeer nie. Jy’s verlore, ommee
te begin, solank as wat jy kyk na wat jy gedoen het. Maar moenie
kyk na wat jy gedoen het nie.

83 Kyk wat daardie dag op Gólgota vir jou gedoen het. Dit het
jou prys betaal. Dit het die kwessie besleg. “Sou jou sonde soos
skarlaken wees; hulle is wit soos sneeu. Rooi soos karmosyn; wit
soos wol.” Dan het jy geen sonde nie. Jy is volmaak sondeloos.
Maak nie saak wat jy gedoen het, of wat jy doen nie, jy is
steeds sondeloos. Solank as wat jy Jesus Christus as jou Verlosser
aanvaar het, is jou sondes vergewe. Enigiets wat vergewe is, is
“afgeskryf en van vergeet.”
84 Wat doen dit dan? Dit gee jou, na daardie toestand, Sy Gees,
om Hom te volg en te doen soos Hy gedoen het, vir ander wat
navolg. Hy was net een Mens, die volmaakte Mens. Hy het Sy
lewe gegee, en Hy het vir jou ’n voorbeeld gestel. Nou wat moet
ons doen?
85 Nou, die eerste ding wat ek wil sê, is, Jesus het nooit vir
Homself gelewe nie. Sy lewe is gewy aan ander. Dis, volmaakte,
Ewige Lewe. As jy sê jy gaan kerk toe, en jy doen goeie dinge, is
dit goed. Maar wanneer jy jou lewe leef vir jouself, het jy nie
Ewige Lewe nie. Ewige Lewe, is om vir ander te leef. Hy het
dit bewys toe Hy as die Lam van God gekom het. Hy het geleef,
en het Ewige Lewe gehad, want Hy het nie vir Homself gelewe
nie. Hy het vir ander gelewe. En ontvang jy Ewige Lewe, deur
daardie dag te ontvang, en jy leef nie meer vir jouself nie. Jy lewe
vir ander.
86 Iemand het gesê: “Hoe kan jy dit verdra, iemand jou sulke
slegte name laat noem?” Jy lewe nie vir jouself nie. Jy lewe vir
ander, dat jy daardie man kan verlos. Julle word seuns. En die
probleem daarmee is, die kerk het vergeet hulle was seuns. Jy is
’n seun. Jy neem Christus se plek. Jy is ’n seun, so moenie vir
jouself lewe nie. Lewe vir ander.
87 “Wel, Broer Branham, ek kan vir hierdie broer lewe, want hy
is waarlik ’n gawe man.” Dis nie dit nie.
88 Lewe vir daardiemanwat jou haat. Lewe vir daardie persoon
wat jou sou doodmaak as hulle kon. Dis wat hulle met Hom
gedoen het. Hulle het Hom doodgemaak, en Hy het gesterf, sodat
Hy hulle kon red. Dis Ewige Lewe. Ons kry…dis in jou boesem,
jy’s dan op die Hemel gerig. Maar jy offer jou eie dinge op, gee
hulle op, soos die skaap sywol gee. Jy kyk vorentoe, naGólgota.
89 Ek hoop dit help julle om in ’n plek te kom. Dis wat die
tabernakel, dis wat alle mense, moet doen, is vind uit wat jy is,
en wat die doel is. Kerk, dis nie kerk toe gaan net om musiek te
speel, liedere te sing nie. Kerk is ’n plek van regstelling. “Oordeel
begin by die huis van God.”
90 “Ons moet onsself as dood ag, en lewend vir Christus.” Dan,
Hy het dieweg gebaan sodat ons onsself kan opoffer aan Sy diens,
om Hom te volg. As ons Hom volg, lei ons die lewe wat Hy geleef
het. Dis wonderlik.

91 Jesus het gesê, en daarvan gepraat. Laat my vir julle net ’n
paar aanhalings daaroor gee. Luister mooi. Moet dit nie mis nie.
Jesus het gesê, op daardie Dag sal Hy die mense skei, soos die
skape en die bokke. En Hy sal vir die bokke sê: “Staan aan die
linkerkant.” En vir die skape: “Staan aan die regterkant.”
92 En Hy het vir die bokke gesê: “Gaan weg van My. Want, Ek
was honger, en julle het My niks te ete gegee nie. Ek was in die
tronk, en julle het My nie besoek nie. Ek was naak, en julle het
My nie geklee nie. Ek was dors, en julle het My niks te drinke
gegee nie. Ek was siek, en julle het My nie besoek nie. So, gaan
weg van My af.”
93 En oor die skape, het Hy gesê: “Ek was honger, en julle het
vir My kos gegee. Ek was naak, en julle het vir My klere gegee.
Ek was siek, en julle het naMy omgesien.”
94 En let op. Moenie nalaat om dit te begryp nie, kerk. Hou dit
vir ewig in julle hart. Dit is so onbewustelik gedoen! Die mense
doen dit nie uit pligsbesef nie. ’n Mens wat jou een of ander ding
gee omdat hy dit behoort te doen, ’n mens wat jou kos gee omdat
hy dit behoort te doen, hy het ’n selfsugtige idee. Dit behoort jou
hele lewe, jou hele optrede te wees.
95 Dit was so verbasend vir hierdie skape dat hulle gesê het:
“Here, wanneer was U honger? En wou ons U nie kos gee…
Wanneer was U honger, en het ons U kos gegee? Wanneer was
U nakend, en het ons U klere gegee? Wanneer was U dors, en
het ons u te drinke gegee? Wanneer was U siek, en het ons na U
omgesien?”
96 Dit was so outomaties uit liefde, net U Lewe in hulle geleef
het. God, laat die mense sien wat Gólgota vir ons gedoen het, so
outomaties.

“Wanneer watU, Here? Ons het dit nooit geweet nie.”
97 Kykwat. Jesus het omgedraai en gesê: “Insoverre julle dit aan
hierdie gedoen het, het julle dit aanMy gedoen.”
98 Onselfsugtige lewe; nie die tweede gedagte nie. Om nie
daaroor te dink nie; maar jy is so dood vir die dinge van die
wêreld, en so lewendig in Christus, en loop so op die hoofweg,
dat hierdie dinge net ’n outomatiese iets is. Jy doen dit net. Sê
nie: “Nou wel, Here? Here, wil U hê ek moet dit doen?” nie. Dis
nie dit nie. Jy’s net ’n deel van Hom. Sy Gees is in jou, en jy tree
op soos Hy opgetree het. O! Verstaan dit tog.
99 “Daar is ’n weg wat vir die mens reg lyk, maar die uiteinde
daarvan is die weg van die dood.”
100 “Nie almal wat sê: ‘Here, Here,’ sal ingaan nie, maar hulle
wat die wil van My Vader doen,” net uit hulle harte uit, net
vrywillig.
101 Nou, daardie dag op Gólgota het daardie prys betaal, sodat
ons so kon wees.

102 Sê nie: “Jy weet, die weduwee Jones was eenmaal…Sy was
sonder steenkool, en ek het gegaan en vir haar steenkool gekoop.
Ek sê jou, ek het ’n broer gesien wat ’n pak klere nodig gehad het,
en ek het gegaan en vir hom ’n pak klere gekry. Seën God! Ek is
’n Christen,” nie. O, goeiste! Jou selfsugtige, arme, miserabele
mens. Jy is ’n skynheilige.
103 “Moenie dat die regterhand weet wat die linker doen en die
linker weet wat die regter doen nie.” Net so outomaties dood in
Christus dat jy dit in elk geval doen. Dis jou natuur. Dis jou
samestelling. Jy doen dit in ieder geval. Dis bloot die Lewewat in
jou leef. Jy is volledig oorgegee aan daardie Gees, en Dit leef net
Homself in jou. O, jy voel daardie geseënde Gees, daardie Lewe!
“Nie ek wat lewe nie,” het Paulus gesê: “maar Christus lewe in
my,” net so outomaties.
104 “Wel, ek sê vir jou, Broer Branham, ons is Christene hier. Ons
help hierdie mense. Ons help daardie mense.” O, goeiste! Skaam
julle. Dis nie Christelikheid nie.
105 Christelikheid moet net outomaties. Dit moet gedoen word.
En jy vergeet net van, alles van: “Ek gaan nie.”Gaan, doen dit.
106 Christus het net Sy lewe volledig aan God oorgegee. Hy het
Homself, as ’n publieke dienaar, aan die mense gegee. Hy het Sy
lewe gegee, vrywillig. Hy hoef dit nie te gedoen het nie. Hy het
dit nie teësinnig gedoen nie. Hy het nie gesê: “Nou, broer, julle
behoort almal baie van My te dink, want Ek het gekom om vir
julle te sterwe,” nie. Hy het nooit ’n woord daaroor gepraat nie.
Hy het gesterf, in elk geval, want dit was God inHom.
107 Dis God in jou, dis God in my, wat maak dat ons na ander
kyk. Skape, aan die een kant.
108 Een van hulle sal sê: “Wel, Here, ek het dit, gedoen. En, Here,
ek het dat gedoen.”
109 Hy het gesê: “Gaan weg van My af, julle bewerkers van
ongeregtigheid. Ek het julle nooit eers geken nie.”
110 As die kerk ooit by daardie fundamentele feite kan uitkom,
dat dit nie iets is wat jy probeer doen nie, jy jouself opwerk om
te doen nie. Dis iets wat in jou ingebore is.
111 Vergewe my, my Pinkstervriend. Ek is ’n pinkster. Maar my
Pinkstervriende het by ’n punt gekom waar dit ’n—’n klomp
vinnige musiek, die slae van ’n paar orkeste, of handegeklap, of
tamboeryne moet wees, om ’n kreet op te werk. Dis net emosie.
Hulle speel in die orkeste voor hulle in die geveg ingaan. Hulle
bringmense in die emosie van die geveg. Ek glo in musiek. Ek glo
in die klap van hande. Maar ek glo in hierdie dinge. Dis presies
waar. Ons behoort dit te hê.
112 Maar julle het die groot dinge ongedaan gelaat, dis daardie
selfopofferende lewe wat God in jou leef, wat outomaties doen
wat reg is omdat dit reg is. Gaan net voort, dink nie eers daaraan

nie. Leef dit net. Kyk dan, jy sien wat aangaan. Jy moet net…jy
moenie…Jy’s op die hoofweg. Dis wat Gólgota aan jou gedoen
het, op die hoofweg, het daardie dag vir jou oopgemaak.
113 Nou, nou onthou, jy kan nie half bok en half skaap wees nie.
Hulle meng nie.
114 Nou, daar’s ’n klomp mense wat sê: “Ja, weet jy wat? Ons het
’n organisasie in ons groep. Ons, ons help die armes. Ons doen
dit.” Dis alles goed, maar jy blaas jou eie basuin daaroor. Jy moet
dit nie doen nie.
115 “Gee jy jou aalmoese in die geheim,” het Jesus gesê. Net iets
outomaties vir jou, niks meer as gaan water drink nie. Jy’s dors.
As die ander mens dors is, dink jy aan hom ook. Die ander mens
se nood, jy dink aan hom net soos jy aan jou eie nood sou dink.
En jy skenk nie aandag daaraan nie. Lewe net voort.

Nou, jy kan nie half skaap en half bokwees nie.
116 So as jy sê: “Wel, ons kerk het ’n organisasie. Ons gee vir die
armes, en ons doen dit, en doen dat, en doen die ander.
117 As jy dit het sonder daardie ander, die Lewe van Christus in
jou, doen jy dit net absoluut vergeefs. Jesus…Paulus het gesê,
Eerste Korinthiërs 13: “Al gee ek al my besittings om die armes te
voed, en laatmy liggaamas ’n offer verbrand, baat ditmy niks.”
118 Nou, dit is moeilik, maar dis die Waarheid. Jy moet by
daardie feit kom, herkenwat Gólgota vir jou gedoen het. Ons kyk
daarna, en sê: “O, ja, dis goed.” Dis nie dit nie. As daardie Seun
van God na Gólgota moes gaan, vir kruisiging, moet elke seun
wat kom na ’n Gólgota gaan. Hy moet ook ’n Gólgota hê. Jy moet
daardie dag van Gólgota hê. Ek moet daardie dag van Gólgota
hê. Dit besleg die sondekwessie. Nie handeskud met die prediker
nie; nie in die kerk ingeskudword nie; nie inkomdeur ’n brief nie;
nie inkom deur ’n verklaring nie. Maar inkom deur ’n Geboorte.
Hy het nooit ’n brief gegee nie. Hy het nooit ’n verklaring gegee
nie. Hy het ’n Geboorte gegee. Dis hoe ons inkom. Dan, daardeur,
lewe ons outomaties Christelike lewens.
119 Nou, nog ’n opmerking. Half bok, half skaap, hulle het nie
so—iets nie. Jy is nie half bok en half skaap nie. Jy’s óf bok
óf skaap.
120 Nou, as jy net goeie dinge doen, en dink jy kan inkom
daardeur, dan hoef daar nie ’n dag van Gólgota te gewees het
nie. Die wet het dit voorsien. Maar, waar dit ’n dag van Gólgota
geverg het, was om dit in te bring dat ons nie net kerklidmate kon
wees nie, maar seuns en dogters van God moes wees. Dis wat die
dag van Gólgota was. Dis wat dit vir jou beteken het, dat jy mag
doen, en volg, en optree soos Jesus.
121 Nou, die rivier loop nie terselfdertyd op en af nie. Die rivier
loop net een kant toe. En die Gees van God loop net een kant toe.
Dit meng nie dinge daarmee nie. Loop net een kant toe.

122 Kyk na Jesus, ter afsluiting. Jesus het gesê: “Die werke wat
Ek doen, sal julle ook doen, en groter as dit sal julle doen, want
Ek gaan na My Vader.”
123 Ek sê dit nie so seer vir die kerk hier nie. Julle verstaan. Maar
hierdie Boodskappe word op band opgeneem. Tienduisende hoor
hulle, die wêreld oor.
124 Ek gaan daardie vraag vir die kritikus sommer nou
beantwoord. Ek is dikwels…sê ek het gesê. Hulle sê: “Wel, glo jy
die Bybel? Jesus het gesê: ‘Hierdie werke wat Ek doen, sal julle
ook doen, en groter as dit sal julle doen, want Ek gaan na My
Vader.’”
125 Hoe erg kan jy raak, meneer? Hoe ver van onderskeiding
kan jy wegdwaal, met jou intellektuele teologieë, met jou
verstandelike opvatting van enigiets? My welwillende en
verlore vriend, kan jy nie verstaan dat hierdie Bybel geestelik
geïnterpreteer word nie?
126 Jesus het die Vader gedank dat Hy Dit vir die geleerdes,
en slimmes, en wyses, en verstandiges verberg het, en Dit sou
openbaar aan suigelinge wat na Gólgota sou kom.
127 Nou kyk. Jesus het gesê. Kyk hoe Hy dit gestel het. “Die
werke wat Ek doen,” Hy doen dit tans. “Die werke wat Ek nou
doen, die siekes genees, die dooies opwek, die oë van die blindes
oopmaak, hierdie werke sal julle ook doen. Julle sal dit doen as
julle in My glo. Julle doen hierdie werke. En dan ’n groter as die
sal julle doen, want Ek gaan naMy Vader.
128 “’n Klein rukkie, en die wêreld sal My nie meer sien nie, tog
sal julle My sien. Ek sal met julle weet, selfs in julle, tot aan die
einde van die wêreld. Ek sal julle nie wees agterlaat nie. Ek sal
tot die Vader bid; Hy sal julle ’n ander Trooster stuur, wat die
Heilige Gees is, wat die wêreld nie kan ontvang nie; maar julle
kan Hom ontvang.”
129 Nou let op. Die “groter” werke, was om die Krag in die Kerk
te hê, nie alleen om die siekes deur gebed te genees, duiwels deur
gebed uit te dryf nie, maar om Ewige Lewe aan gelowiges te
verleen. Die Heilige Gees sou kom, en gegee word in die hande
van die Kerk, om Lewe te verleen. O! Dis wat Gólgota beteken
het. Dit het neergeboë, vernederde mans en vroue geneem, en
hulle gelig tot ’n plek, om seuns en dogters van God te wees,
om siekes te genees en om Ewige Lewe te verleen; deur die
Heilige Gees aan gehoorsame gelowiges te gee, mense wat eens
ongelowige was, gelowiges te maak, en geestelike, Ewige Lewe te
verleen. Hoeveel groter is dit, om te sê…
130 Hierdie siek vrou wat hier lê, ek kan ’n gebed van geloof
bid en sy sal genees word. Dis ’n groot ding. Dis wat Hy toe
gedoen het.

131 “Maar,” het gesê: “groter as dit sal julle doen. Ek gaan julle
Krag gee, nie alleen om hom vir ’n rukkie op te wek nie, maar
om hom Ewige Lewe te gee, wat Ewig sal wees, vir altyd.” Arme,
blinde, ellendige mense, hoe mis julle dit? Sien julle nie wat die
“groter” ding is nie? Dis die grootste ding wat ooit kon gebeur,
om Ewige Lewe aan mense te verleen. Wat is Ewige Lewe? Die
Lewe wat Hy geleef het, die Lewe wat in Hom was, verleen Dit
aan ander. Kan ’nmens dit doen? ’n Seun vanGod kan.
132 Jesus het gesê: “Wie se sondes julle ook al vergewe, vir hulle
is dit vergewe; wie se sondes julle hulle dit ook al laat behou, vir
hulle is dit behou.”
133 Nou dis hier waar die Katolieke kerk en baie ander hulle
groot fout gemaak het. Hulle gaan uit en sê: “Ek vergewe jou
sondes.” Dit was nie dit nie.
134 Hoe het hulle sondes vergewe gekry, in die Bybel? Petrus het
daardie vraag beantwoord, op die Pinksterdag. Hulle het gesê:
“Wat kan ons doen om gered te word? Hoe kan ons dit kry wat
julle almal het?” Hy het die voorskrif neergelê. Hy het hulle gesê
wat om te doen.
135 Hy het gesê: “Bekeer julle, elkeen van julle, na God, en word
gedoop in die Naam van Jesus Christus.”Waarvoor? Die vergifnis
van jou sonde. Daar’s die “groter” werke.
136 Hoeveel, julle predikers vanmôre, hoeveel, julle wat na my
Woord luister op magnetiese band, is gewillig om vanmôre na
Gólgota te gaan? En kyk wat het God daar vir julle gedoen.
En versaak julle denominasionele belydenisse, en preek die
Evangelie. Halleluja! Dis nou in julle skoot. Wat gaan julle
Daarmee doen?
137 “Want bekering en vergewing van sonde moet in Sy Naam
gepreek word, aan die hele wêreld, beginnende by Jerusalem.”
Halleluja! Glorie! Daar is dit.
138 Wat beteken Gólgota vir jou? Wat het daardie dag aan jou
gedoen? Het dit jou opgestop, met teologie? Het dit jou opgeblase
gemaak? Of het dit jou ’n Christen gemaak, uitverkoop?
Halleluja!
139 Sonde, vergewe! “Groter werke as dit sal julle doen.” Julle
sien wie die “julle” is, dan nie? “Groter werke as dit,” vergewe
sondes, in die Naam van Jesus Christus.
140 Maar deur belydenisse en denominasies, ensovoorts, het dit
julle vasgebind by ’n plek, julle dien nog die wêreld. Sê vir my
van enige man, sê vir my van enige vrou, wat na Gólgota kan
kom en probeer om ’n grootkop te wees omdat iemand iets gesê
het. Sê my waar jy Gólgota in die gesig kan kyk, in sy regte
lig, daardie dag op Gólgota. Hoe kan jy jou dag op Gólgota
hê, en opgeblase daar uitkom? Hoe kan jy as ’n marionet vir
een of ander organisasie daar uitkom, en die mensgemaakte

leerstellings preek? Hoekom maak dit jou nie nederig voor die
Woord van God nie? As jy ooit daarheen sou gaan, sal jy nederig
daar uitkom. Hoe kan jy een of ander grootkop in jou organisasie
wil wees, met ’n veer in jou hoed, wanneer Jesus Christus die
Seun van God Homself verneder het tot ’n opgekapte liggaam,
tot ’n bespuugde gesig, tot skande en vernedering? En hulle het
Sy klere uitgetrek, en Hom gekruisig, voor die wêreld. “Het die
skande verag.” Hoe kan jy na Gólgota gaan en enigiets anders as
wat Hywas, daar uitkom, ’n vernedering, ’n skande.

“O,” sê jy: “hulle sal my uitskop.” Laat hulle skop.
141 Hê jou dag op Gólgota, en God sal Sy weg met jou hê. Laat
ek dit weer aanhaal. Hê jou dag op Gólgota, en God sal Sy weg
met jou hê.

Laat ons bid.
142 Here, O God, neem ons almal na Gólgota, sommer nou. Laat
ons van die self wegkom, Here, die vrees vir mense, die vrees van
wat iemand anders gaan sê. Inderdaad, die hele wêreld het vir
Hom gelag, met Hom gespot. Maar Hy was gehoorsaam, tot die
dood. Hy was gehoorsaam, tot vernedering. Hy was gehoorsaam,
selfs onder die federale regering.
143 En ons besef dat toe Satan hierdie aarde geslaan het, het hy
die heerser en outoriteit op hierdie aarde geword. Hy het daarvan
getuig voor onse Here, en gesê: “Hierdie koninkryke is myne. Ek
sal met hulle doen wat ek wil.” En ons besef dat, van daardie dag
tot dié, is hierdie wêreld, onder die vloek, geregeer deur die een
wat dit vervloek het.

Maar, God, O God, ons dien ’n Koninkryk wat nie vervloek
is nie.
144 Vader, God, hoe wonderlik is dit, dat U vandag sommige
groot dinge in die—in die rolprentwêreld gedoen het. Hierdie
groot rolprente, soos Ten Commandments, ensovoorts, laat
verskyn het, om mans en vroue te laat sien, wat nie eers ’n
kerkdeur sou verdonker nie, maar hulle laat sien wat dit is. God
se weg is ’n verwerpte weg, deur die wêreld. Want ons is soos…
Ons gaan in Rusland in onder kommunisme.
145 Ons is in hierdie wêreld, maar ons is nie van hierdie wêreld
nie. Ons het na Gólgota gegaan. Ons het onsself gekruisig, vir
die Koninkryk van God, om een van Syne te wees. Maak nie
saak wat die wêreld sê nie, ons kies die weg met die Here se
veragte paar. Ons gaan voort na die opstanding, en ons glo dat dit
spoedig voor hande is, Here, tot wanneer ons opgewek sal word
in ’n Koninkryk wat hierdie wêreld sal oorneem. Soos Daniël dit
vooruitgesien het, en hy het die hele wêreld opgebreek, in klein
kaffies, en die wind het dit weggewaai van die somerdorsvloer
af. Maar, die berg, die steen het tot ’n groot berg gegroei wat
die aarde oordek het. Daardie Steen sal kom. O God, ons wil ’n



DAARDIE DAG OP GÓLGOTA 21

deel daarvan wees. Laat ons onsself verloën, daagliks ons kruis
opneem, vir Christus lewe, vir ander lewe. Skenk dit, Here.
146 Is daar vanmôre hier sommige, en wat Hom nie as Verlosser
ken nie, en wat in die slotgebed onthou wil wees, en wil hê dat
dit julle dag op Gólgota moet wees, sal julle jul hande opsteek,
en sê: “Bid vir my, Broer Branham. Ek wil Hom as my Verlosser
ken.” God seën jou, jongman. Iemand anders? God seën jou, my
broer daaragter.
147 Sou daar iemand anders wees? Sê: “Ek wil Hom ken. Ek wil
hê dit moet ’n dag op Gólgota wees, vir my. Ek is siek en sat. Wat
is die nut daarvan dat ek hier rondspeel met die eintlike ding wat
ek gebore is om te doen? Ek is gebore, gebore om ’n Seun van
God te wees, en hier hou ek aan die dinge van die wêreld vas.
God, laat my vandag gekruisig word. Laat my, vandag, myself
kruisig en my idees, dat ek met Christus kan lewe, en vir ander
lewe. Ongeag wat hulle aan my doen, of hulle my bespot, en my
vervolg, en al die bose dinge teen my sê, en dinge, laat my net
nederig aanstap, en gedwee, soos ’n lam, soos Hy het. En eendag,
het Hy belowe om my weer op te wek, op die laaste Dag. Ek soek
na daardie Dag.” Sou daar nogmeer hande opgaan? God seën jou
daaragter, en jou. Goed. Nog meer net…God seën jou. God seën
jou. Nog meer, dit voor ons bid.
148 Ons Hemelse Vader, daar is gesê, toe Petrus op daardie
Pinksterdag gepreek het: “Soveel as wat geglo het, is by die Kerk
bygevoeg.” Hulle het waarlik geglo, met hul hele harte. Hierdie
mense wat pas hulle hand opgesteek het, ek glo dat hulle met hul
hele hart geglo het. En as hulle het, daar is ’n poel water wat hier
wag. Hulle wil daardie sondes vergewe hê. Daar is iemand hier
wat hulle kan doop in daardie Naam, en die enigste Naam wat
daar is onder die Hemel, wat onder die mense gegee is, dat ons
gered moet word.
149 Want, soos ek die Skrif ’n paar oomblikke gelede aangehaal
het, dat: “Bekering en vergifnis van sonde moet in Sy Naam
gepreek word, aan die hele wêreld, beginnende by Jerusalem.”
En by Jerusalem, toe bekering en vergifnis van sonde gepreek is,
het die apostel vir hulle vertel van die Skrifte, en gesê: “Hulle
moet hulle bekeer, eers, en dan gedoop word in die Naam van
Jesus Christus.” Dit was die predikers se taak om te verrig. Vir
hulle om hul te bekeer, en hom om hulle te doop tot die vergifnis
van hulle sonde. “Wie se sondes julle ook al vergewe, vir hulle is
dit vergewe; wie se sondes julle ook al vir hulle laat behou, vir
hulle is dit behou.”
150 Vader, hoe het die wêreld ooit so begin te kere gaan soos hulle
het? Hoekomnie die eenvoudige Evangelie glo nie? En hulle bring
selfs in, daarvoor, as plaasvervanger: valse name, valse doop,
valse Heilige Gees doop, hande skud met predikers, gebruik
die benaminge van Vader, Seun, Heilige Gees, wat nooit in die



22 DIE GESPROKE WOORD

Skrifte is nie; ’n dokument gemaak deur Roomse manne, nie ’n
Christelike lering êrens in die Bybel nie. Vergifnis van sonde kan
nie deur benaming vergewe word nie, maar deur die Naam van
Jesus Christus.
151 Nou, Vader, ons weet dis baie ongewild. U weë was altyd so.
Maar laat mans en vroue vanmôre by daardie dag kom, daardie
dag op Gólgota. Waar, Jesus, verag daardie dag, daardie skande,
van ontklee te word, om stukkend gekap te word, op gespuug te
word, en bespot te word; deur die hele wêreld, deur die kerk, deur
die mense wat Hom moes liefhê. En, tog, deur dit alles, het Hy
nie Sy mond oopgemaak nie, en het gegaan en gesterf vir daardie
mense wat met Hom gespot het.
152 God, neem ons vanmôre na Gólgota. En as hulle sê ons is gek,
hulle sê ons verstaan die Skrifte verkeerd, wat hulle ook al wil sê,
God, hulle kan nie in die Teenwoordigheid van God staan en sê
Dit is verkeerd nie. Hulle kan nie hul sonde met die Bybel bedek
nie. Die Bybel ontbloot hul sonde; hulle ongeloof; om gewild te
wees, soos die res van die skare te maak. Laat hulle na Gólgota
kom, vanmôre.
153 “En begin by Jerusalem, dat bekering en vergifnis van sonde
gepreek moet word in Sy Naam, aan alle nasies, beginnende by
Jerusalem.” Laat hulle daardie selfde gekruisigde stap neem, om
gekap, en op gespuug, en bespot te word, en alles genoem te word
wat genoem kan word, van die aard van godsdienstige afvallige,
opskeur van kerke. Alles wat hulle wil noem, mag ons, Here,
vanmôre ons weg vind met die Here se veragte paar. Mag ons
wandel soos die apostels het, nie na regs of links draai nie. En,
uit die goedheid van ons harte, God dien. Skenk dit, Vader.
154 Nou genees die siekes en beproefdes wat in die gebedsry kom.
Mag die wat hulle hande opsteek, in hulle harte, hulle sommer
nou bekeer. Mag hulle wat agteruitgestaan het, so lank, vinnig na
die water beweeg, en hulle sondes vergewe hê op die Naam van
die Offerhande, Jesus Christus, die Seun van God. Amen. 

